
Concello de Meaño

ACTA

Expediente núm. Órgano colexiado

PLN/2026/1 O Pleno

DATOS DE DESENVOLVEMENTO DA SESIÓN
Tipo Convocatoria:

Extraordinaria, en substitución da ordinaria

Data:

30 de xaneiro de 2026

Duración:

Dende as 20:00 ata as 21:14 horas

Lugar:

Salón de Sesións da Casa Consistorial

Presidida por:

CARLOS VIEITEZ FERNANDEZ

Secretaria:

BEATRIZ LOPEZ DE CASTRO GARCIA

ASISTENCIA Á SESIÓN

Núm. de identificación Nome e Apelidos Asiste

**3097*** CARLOS VIEITEZ FERNANDEZ SÍ

**8245*** CRISTINA CASTRO PINTOS SÍ

**8139*** JOSÉ MANUEL ASPÉREZ MONTES SÍ

**8206*** JORGE BESADA SEREN SÍ

**0873*** JOSE ANGEL LUBIAN BARREIRO SÍ

**9295*** MARIA DE LA CRUZ VAZQUEZ TORRES SÍ

**3206*** MARIA BELEN MOSTEIRO LOBATO SÍ

**8149*** MERCEDES COUSIDO GARCIA SÍ

**4163*** RAMON ALFONSO PIÑEIRO SÍ

**3168*** RAMÓN TILVE CASTRO SÍ

**9335*** RAQUEL BALBOA TORRES SÍ

**4590*** ROSANA DOMINGUEZ REY SÍ

**6105*** SHEILA FETEIRA SANTOS SÍ
Unha vez verificada pola secretaria a válida constitución do órgano, o presidente abre a sesión, polo  
que se procede á deliberación sobre os asuntos incluídos na orde do día. C

Concello de Meaño

A) PARTE RESOLUTIVA

1. APROBACION, SI PROCEDE, DA ACTA DA SESIÓN ORDINARIA DE DATA 27-11-25.-

Favorable Tipo de votación: Unanimidade

Dada conta da acta da sesión ordinaria de data 27 de novembro de 2025, unha vez examinada a mesma 
resulta aprobada por unanimidade dos seus membros.

2.  CONVENIO DE COLABORACIÓN ENTRE A XUNTA DE GALICIA,  A TRAVÉS DA 
CONSELLERÍA DE MEDIO RURAL E A EMPRESA PÚBLICA DE SERVIZOS AGRARIOS 
GALEGOS (SEAGA) EN MATERIA DE PREVENCIÓN E DEFENSA CONTRA INCENDIOS 
FORESTAIS  PARA  A  CONSOLIDACIÓN  DO  SISTEMA  PÚBLICO  DE  XESTIÓN  DA 
BIOMASA NAS FAIXAS SECUNDARIAS. (EXP. 40/2026).-

Favorable
Tipo de votación: Ordinaria

A favor: 12, En contra: 0, Abstencións: 1

A Lei 3/2007, do 9 de abril de prevención e defensa contra os incendios forestais de Galicia, no artigo 
7 establece que lle corresponde aos concellos elaborar e aprobar os plans municipais de prevención e 
defensa contra os incendios forestais; adoptar as medidas de prevención de incendios forestais que lles  
correspondan en terreos da súa titularidade; ordenar a execución das obras necesarias para conservar e  
manter o solo e a biomasa nas condicións precisas que eviten os incendios e, en particular, xestionar as 
redes  secundarias  de  faixas  de  xestión  da  biomasa  e  as  faixas  laterais  das  redes  viarias  da  súa 
titularidade. engadindo que, os concellos, no exercicio da competencia relativa a ordenar a execución 
das obras necesarias para conservar e manter o solo e a biomasa nas condicións precisas que eviten os 
incendios, poderán contar coa colaboración técnica e/ou economica da Xunta de Galicia, nos termos  
previstos no artigo 59 da devandita lei e consonte o establecido no artigo 331.1 da Lei 5/1997, do 5 de 
agosto, de administración local de Galicia.

No Diario Oficial de Galicia n.º 250, de data 29 de Decembro de 2025, publícase a resolución do 15 de 
Decembro de 2025 pola que se publica o Convenio de colaboración subscrito entre a Xunta de Galicia,  
a Fegamp e Seaga en materia de prevención e defensa contra incendios forestais para o establecemento  
dun sistema público de xestión da biomasa nas faixas secundarias, que ten por obxecto instrumentar a 
cooperación da Administración xeral da Comunidade Autónoma de Galicia, a través da Consellería do 
Medio  Rural,  e  a  empresa  pública  Seaga,  cos  concellos  que  voluntariamente  se  adhiran,  para  a  
consolidación do sistema público de xestión da biomasa nas faixas secundarias.

Considerando que con este convenio a Xunta de Galicia, a través da Consellería de Medio Rural, ven a 
cooperar  no  exercizo  das  competencias  que  lles  corresponden  aos  Concellos  na  prevención  dos 
incendios forestais,  concretamente nas faixas secundarias de xestión da biomasa, e cumprir así os  
preceptos  da Lei  3/2007,  do 9 de abril,  de prevención e  defensa contra  os  incendios forestais  de 
Galicia; articulándose: 

1. Apoio técnico e administrativo para os Concellos.
2. A execución propiamente dita da xestión da biomasa, a cal poderá facerse por dúas canles:

a) Voluntariamente  por  parte  dos  propietarios  mediante  a  subscrición  dun  contrato  coa 
entidade xestora do sistema, cun custo de 420€/Ha

b) Por execución subsidiaria e procedemento sancionador naqueles casos de incumprimento 
ou descoñecidos os propietarios das parcelas.

Concello de Meaño

Pola súa parte os concellos adheridos, asumen as seguintes obrigas:

a) Identificar, as persoas responsables das parcelas incluídas nas faixas secundarias de xestión da 
biomasa, así como os seus domicilios.

b) Aprobar anualmente, durante todo o período de vixencia do convenio, un plan de actuacións 
relativas á xestión da biomasa vexetal e á retirada de especies arbóreas.

c) Recibir e remitir a Seaga as solicitudes das persoas titulares dos montes incluídos nas faxias 
secundarias  de  xestión  de  biomasa  do  seu  municipio,  para  a  formalización  dos  contratos  de 
xestión de biomasa previstos neste convenio.

Considerando a  dificultade  existente,  especialmente  nos  concellos  de pequeno tamaño,  para  facer 
fronte con medios propios á totalidade das tarefas administrativas, técnicas e operativas derivadas da 
xestión das faixas secundarias, a adhesión ao presente convenio constitúe unha ferramenta eficaz para  
garantir o cumprimento da lexislación vixente e mellorar a prevención de incendios forestais no termo 
municipal

Visto o expediente tramitado, os informes obrantes no mesmo e unha vez ditaminado favorablemente 
pola  Comisión Informativa  Permanente  de Servizos, Medio Ambiente e Ciclo da Auga,  o Pleno da 
Corporación, en votación ordinaria, por  doce votos a favor (Grupo Municipal Veciños de Meaño, 
Grupo Municipal Meaño Independientes e Grupo Mixto – PP) e unha abstención (Grupo Mixto – 
BNG), acorda:

1º.- Solicitar a adhesión do Concello ao Convenio de colaboración subscrito entre a Xunta de Galicia,  
e SEAGA en materia de prevención e defensa contra incendios forestais, para o establecemento dun 
sistema público de xestión da biomasa nas faixas secundarias.

2º.- Facultar á Alcaldía para a sinatura de cantos documentos sexan necesarios para a formalización da 
devandita adhesión, incluída a presentación do Anexo I – Solicitude de adhesión.

3º.- Dar traslado do presente acordo á Consellería do Medio Rural da Xunta de Galicia, para os efectos  
oportunos.

3.  CONVENIO  PARA A ASUNCIÓN POR PARTE DA ADMINISTRACIÓN XERAL DA 
COMUNIDADE  AUTÓNOMA  DE  GALICIA  DA  CONVOCATORIA  E 
DESENVOLVEMENTO DOS PROCESOS SELECTIVOS UNITARIOS PARA O ACCESO 
ÁS DIFERENTES CATEGORÍAS DOS CORPOS DE POLICÍA LOCAL E AS PRAZAS DE 
AUXILIARES  DE  POLICÍA  LOCAL  ENTRE  A  CONSELLERÍA  DE  PRESIDENCIA, 
XUSTIZA E DEPORTES DA XUNTA DE GALICIA E O CONCELLO DE MEAÑO. (EXP. 
1131/2025).-

Favorable Tipo de votación: Unanimidade

Visto o Decreto 115/2017, do 17 de novembro, polo que se regula a cooperación da Administración 
xeral da Comunidade Autónoma de Galicia cos concellos na selección dos membros dos corpos de 
policía local, vixiantes municipais e auxiliares de policía local.

Visto o convenio tipo para a asunción pola Administración xeral da Comunidade Autónoma de Galicia 
da  convocatoria e desenvolvemento dos procesos selectivos unitarios para o acceso ás diferentes 
categorías  dos  corpos de policía  local  e  as  prazas  de  auxiliares  de policía  local  ou  as  prazas  de 
vixilantes municipais.

Concello de Meaño

Visto o infome emitido pola secretaria-interventora deste Concello e ditaminado favorablemente pola 
Comisión Especial de Contas, o Pleno da Corporación, en votación ordinaria por unanimidade dos  
seus membros, acorda:

1º.- Delegar na Administración xeral da Comunidade Autónoma de Galicia as competencias relativas á  
convocatoria e desenvolvemento dos procesos selectivos para o acceso ás diferentes categorías do 
corpo da Policía  Local do Concello de Meaño e as prazas de auxiliares de Policía Local, nos termos 
do  CONVENIO  TIPO  PARA  A  ASUNCIÓN  POLA  ADMINISTRACIÓN  XERAL  DA 
COMUNIDADE AUTÓNOMA DE GALICIA DA CONVOCATORIA E DESENVOLVEMENTO 
DOS  PROCESOS  SELECTIVOS  UNITARIOS  PARA  O  ACCESO  ÁS  DIREFERENTES 
CATEGORÍAS  DOS  CORPOS  DE  POLICÍA  LOCAL  E  AS  PRAZAS  DE  AUXILIARES  DE 
POLICÍA LOCAL.
 
2º.- Facultar, tan amplamente como sexa preciso ao Sr. Alcalde para a sinatura do correspondente 
convenio, que terá por obxecto instrumentar a delegación efectuada por este Concello.

4. MOCIÓN DO BNG PARA GARANTIR UN FINANCIAMENTO XUSTO E UN MODELO 
PÚBLICO DO SERVIZO DE AXUDA NO FOGAR (SAF). (EXP. 99/2026).-

Desfavorable
Tipo de votación: Ordinaria

A favor: 4, En contra: 9, Abstencións: 0

O Sr. Alcalde cédelle a palabra á voceira do Grupo Mixto do BNG Dª Rosana Domínguez Rey, que 
procede a dar lectura á moción presentada con data de rexistro  18-01-26 e nº 2026-E-RE-92:

“MOCIÓN  DO  BNG  PARA  GARANTIR  UN  FINANCIAMENTO  XUSTO  E  UN  MODELO 
PÚBLICO DO SERVIZO DE AXUDA NO FOGAR (SAF)

Dona Rosana Domínguez Rey, portavoz do Grupo Municipal do Bloque Nacionalista Galego (BNG) no  
Concello de Meaño, ao abeiro da lexislación vixente, preenta a seguinte MOCIÓN para o seu debate no 
Pleno da corporación.

EXPOSICIÓN DE MOTIVOS

O Servizo de Axuda no Fogar (SAF) constitúe un dos piares fundamentais do sistema público de servizos 
sociais, permitindo que as persoas maiores, dependentes ou con autonomía reducida poidan permanecer nos 
seus fogares e contorna habitual, preservando a súa dignidade, benestar e integración comunitaria.

O BNG foi impulsor, durante o período 2005-2009, no que participou no goberno da Xunta, da creación do 
Sistema Galego de Benestar, promovendo a Lei 13/2008 de Servizos Sociais de Galiza, a constitución do 
Consorcio Galego de Servizos Sociais de Igualdade e Benestar e a posta en marcha do Servizo de Axuda no 
Fogar como prestación básica de carácter público e universal.

Porén, o modelo está hoxe en crise debido á política asistencialista e privatizadora do Partido Popular. A 
Xunta do PP infrafinancia o SAF, obrigando os concellos a asumir a maior parte do custo, poñendo en 
xaque os orzamentos municipais  e  poñendo en perigo a sustentabilidade finaceira  dos servizos sociais 
municipais.

Segundo datos oficiais, os concellos galegos están a asumir máis de 200 millóns de euros anuais, fronte aos 
112 millóns que achega a Xunta de Galiza, malia que a Lei 39/2006 de Promoción da Autonomía Persoal e  
Atención ás Persoas en Situación de Dependencia establece que o financiamento debe ser compartido entre 
o Estado e as comunidades autónomas, garantindo o 100% do custo.

A Orde do 2 de xuño de 2023 da Xunta fixa o módulo máximo de financiamento do SAF en 12 euros/hora,  
mentres que o custo real medio do servizo supera os 22 euros/hora – con concellos nos que alcanza os 24 –  

Concello de Meaño

segundo os datos da Fegamp. Isto obriga aos concellos a destinar unha importante cantidade de fondos 
propios para manter o servizo, poñendo en risco a súa sustentabilidade económica e a calidade de atención 
prestada.

A esta situación engádense outros problemas graves:

• Precariedade laboral das traballadoras do SAF, cun convenio autonómico caducado dende 2011 e 
condicións salariais próximas ao SMI.

•  Déficit de persoal e dificultades para cubrir vacacións, baixas e ampliacións de horas.
•  Sobrecarga  de  servizos  sociais  municipais,  que  dedican  cada  vez  máis  recursos  á  xestión 

administrativa do SAF sen financiamento adicional.
•  Desigualdade territorial, especialmente nos concellos de menor poboación e nas zonas rurais, onde 

o envellecemento e a dispersión poboacional incrementan os custos e dificultan a cobertura do 
servizo.

O investimento por persoa dependente en Galiza é de 1.317 euros, moi por debaixo da media estatal de case  
2.000 euros, o que evidencia un infrafinanciamento estrutural que pon en risco un dos piares do benestar  
social.

O BNG defende o modelo público, universal e de calidade, que garanta igualdade de acceso a todas as  
persoas, independentemente do concello onde residan, e que dignifique as condicións das traballadoras e 
traballadores do sector.

Por todo o anterior, o grupo municipal do Bloque Nacionalista Galego propón ao Pleno da Corporación a  
adopción dos seguintes

ACORDOS

1. Reclamar da Xunta de Galiza un incremento progresivo do financiamento do Servizo de Axuda no 
Fogar, ata acadar un prezo mínimo de 20 euros/hora nos dous primeiros anos e 24 euros/hora ao 
final da lexislatura, de acordo co custo real do servizo.

2. Instar a Xunta de Galiza a reactivar de inmediato a Comisión Permanente Fegamp-Xunta, coa 
finalidade  de  abordar  un  novo  modelo  de  financiamento  local  e  revisar  a  distribución  de 
competencias en materia de servizos sociais.

3. Demandar da Xunta de Galiza que asuma integramente o custo do SAF para persoas en situación  
de dependencia, conforme o previsto na Lei 30/2006, garantindo a sustentabilidade económica dos 
concellos.

4. Reclamar á Xunta de Galiza que negocie un novo convenio colectivo autonómico para o persoal do 
SAF,  que  actualice  as  condicións  salariais  e  recoñeza  as  súas  enfermidades  profesionais, 
garantindo un traballo digno e seguro.

5. Instar á Xunta de Galiza a impulsar un novo modelo público de coidados, que substitúa o actual  
sistema baseado en horas por un modelo integral e personalizado, no que se poña a persoa no 
centro das políticas sociais.

6. Dar traslado desta moción ao Presidente da Xunta de Galiza, á Consellería de Política Social e 
Igualdade,  á  Fegamp,  ao conxunto  dos grupos  parlamentarios  do Parlamento  de Galiza  e  aos 
concellos da comarca, convidándoos a aprobar mocións de apoio neste mesmo sentido.”

Ditaminada desfavorablemente pola Comisión Informativa Permanente de asuntos sociais e igualdade 
e sometido a votación ordinaria, o Pleno da Corporación, por catro votos a favor (Grupo Municipal 
Meaño Independientes e Grupo Mixto – BNG) e nove votos en contra (Grupo Municipal Veciños de 
Meaño e Grupo Mixto - PP) desestima esta moción.

B) ACTIVIDADE DE CONTROL

Concello de Meaño

5.  CUMPRIMENTO  DAS  OBRIGAS  TRIMESTRAIS  DE  SUBMINISTRACIÓN  DE 
INFORMACIÓN DA LEI 2/2012 LOEPSF, DESENVOLVIDA POLA ORDE HAP/2105/2012. 
4º TRIMESTRE 2025. (EXP. 91/2025).-

De conformidad eco disposto na Lei 3/2024, de 29 de decembro, pola que se establecen medidas de 
loita contra a morosidade nas operacións comerciais, o Sr. Alcalde-Presidente da conta da execución  
do orzamento durante o 4º trimestre 2025:

1.-Resumen por clasificación económica de execución do 4º T 2025:

CAPITULOS DE INGRESOS CAP.

PREVISIÓ
N MODIFICA- PREVISIÓN DRN COBROS 

 INICIAL CIÓN +/- DEFINITIVA CERRADOS
IMPUESTOS DIRECTOS 1 1.399.500,00   1.399.500,00 1.410.379,32  
IMPUESTOS  INDIRECTOS 2 30.000,00   30.000,00 106.352,07  
TASAS Y OTROS  INGRESOS 3 707.296,00   707.296,00 697.539,43 14.467,07
TRANSFERENCIAS  CORRIENTES 4 1.902.998,00 274.558,18 2.177.556,18 2.340.635,86 184.721,64
INGRESOS  PATRIMONIALES 5 7.169,00   7.169,00 7.168,00  
ENAJENACION DE  INVERSIONES REALES 6 1,00   1,00 0,00  
TRANSFERENCIAS DE  CAPITAL 7 0,00 2.703.523,04 2.703.523,04 816.452,00  
ACTIVOS  FINANCIEROS 8 0,00 2.132.118,49 2.132.118,49 0,00  
PASIVOS FINANCIEROS 9 0,00   0,00 0,00  
Totales Ingresos   4.046.964,00 5.110.199,71 9.157.163,71 5.378.526,68 199.188,71

CAPÍTULOS DE GASTOS CAP.

CRÉDITO MODIFICA- CRÉDITO 
ORN

PAGOS 

INICIAL CIÓN +/-
DEFINITIV

O CERRADOS
GASTOS PERSONAL 1 1.760.630,86 219.701,97 1.980.332,83 1.834.775,78 16.922,96
GASTOS EN BIENES CTES Y SERVICIOS 2 1.859.705,00 320.743,37 2.180.448,37 1.779.853,64 138,01
GASTOS FINANCIEROS 3 0,00   0,00 0,00 0,00
TRANSFERENCIAS CORRIENTES 4 226.720,00 101.404,51 328.124,51 246.657,39 140,00
FONDO DE CONTINGENCIA Y OTROS IMPREVISTOS 5 0,00 0,00 0,00 0,00 0,00
INVERSIONES REALES 6 0,00 4.331.349,86 4.331.349,86 1.874.711,47 7.994,02
TRANSFERENCIAS DE CAPITAL 7 19.000,00 137.000,00 156.000,00 143.709,86 0,00
ACTIVOS FINANCIEROS 8     0,00 0,00  
PASIVOS FINANCIEROS 9     0,00    

Totales Gastos   3.866.055,86 5.110.199,71 8.976.255,57 5.879.708,14 25.194,99

2.- Remanente de tesouraría
1. (+) Fondos líquidos (57)   4.051.441,35
2. (+) Derechos pendientes de cobro   344.991,20
- (+) del Presupuesto corriente 188.527,38 O
- (+) de Presupuestos cerrados 137.144,92  
- (+) de operaciones no presupuestarias 19.318,90  
3. (-) Obligaciones pendientes de pago 32.504,92 387.012,90
- (+) del Presupuesto corriente 32.504,92  
- (+) de Presupuestos cerrados 25.194,99 O
- (+) de operaciones no presupuestarias 329.312,99  
4. (+) Partidas pendientes de aplicación   0,00
- (-) cobros realizados pendientes de aplicación definitiva 0,00  
- (+) pagos realizados pendientes de aplicación definitiva 0,00  
I. Remanente de Tesorería Total (1 + 2 - 3 + 4)   4.009.419,65
II. Saldos de dudoso cobro 123.741,50  
III. Exceso de financiación afectada    
IV. Remanente de Tesorería para Gastos Generales (I - II - III)   3.885.678,15
V. Saldo de obligaciones pendientes de aplicar al Presupuesto a final de periodo 150.849,39  
VI. Saldo de acreedores por devolución de ingresos a final de periodo 0,00  
VII. REMANENTE DE TESORERÍA PARA GASTOS GENERALES AJUSTADO(IV-V-VI)   3.734.828,76

3.-Estabilidade orzamentaria estimada:

Ingreso non 
financeiro

gasto non 
financeiro

Axustes da 
propia 

entidade

Axustes por 
operacións 

internas

Cap/Nec. 
Financ. 

Entidade
5.378.526,68 5.879.708,14 -66.135,57 0 -567.317,03

Concello de Meaño

4.-Débeda viva o final do período: 0 €

5.- Regra do gasto estimativa da liquidación 2025

Gasto computable liquidación 
2024

Gasto computable 
liquidación 2024+TRCPIB 

(3,2%)

Límite de la 
Regla Gasto

Gasto computable 
Liquidación 2024

3.205.070,02 3.307.632,26 3.307.632,26 4.619.771,31

Diferencia entre el "Límite de la Regla del Gasto" y el "Gasto computable Liq.2025 -1.312.139,05
% de incremento gasto computable 2025/2024 44,14%

O Pleno da Corporación queda enterado.

6. CUMPRIMENTO DE PRAZOS DE PAGO DE OBRIGAS EN RELACION CO DISPOSTO 
NA LEI  3/2014,  DE 29  DE DECEMBRO,  POLA QUE SE ESTABLECEN  MEDIDAS  DE 
LOITA  CONTRA  A  MOROSIDADE  NAS  OPERACIONS  COMERCIAIS  E  PERIODO 
MEDIO  DE  PAGO  A  PROVEDORES.  PERIODO:  4º  TRIMESTRE  2025  (OUTUBRO  - 
DECEMBRO). (EXP. 91/2025).-

De conformidade co disposto na Lei Orgánica 2/2012, do 27 de abril, de Estabilidade Orzamentaria e  
Sostibilidade financeira e no R.D. 635/2014 de 25 de xullo, polo que se desenvolve a metodoloxía de 
cálculo do período medio de pago a proveedores das Admnistracións Públicas, modificado polo Real  
Decreto 1040/2017, do 22 de decembro, o Sr. Alcalde-Presidente da conta do período medio de pago a 
proveedores do Concello de Meaño, correspondente ó 4º Trimestre 2025:

PAGOS REALIZADOS NO TRIMESTRE- 4º TRIMESTRE/2025

                                                              Dentro do período legal Fora do período legal

 Período medio de pagamento   Nº de pagos Importe total Nº de pagos Importe total 

16,16 628 1.503.787,40 6 31.049,95

INTERESES DE DEMORA PAGADOS NO PERÍODO- 4º TRIMESTRE/2025

Intereses de demora pagados no período

N.º pagamentos Importe total intereses

0 0,00

FACTURAS PENDENTES DE PAGAR AO FINAL DO TRIMESTRE- 4º TRIMESTRE/2025

                                                                           
    

Dentro  do  período  legal  a 
final do trimestre

Fora del período legal a final 
de trimestre

Período medio do pendente de pagamento Nº de operacións Importe 
total

Nº de pagos Importe total 

1,29 17 37.783,80 0,00              0,00

O Pleno da Corporación queda enterado.

7. DAR CONTA DAS RESOLUCIONS DA ALCALDIA.

Aos efectos de control e fiscalización da xestión de órganos de goberno, a que se refire o artigo 22.2a) 
da  Lei  7/1985,  do  2  de  abril,  Reguladora  das  Bases  de  Réxime Local,  dáse  conta  ao  Pleno das C

Concello de Meaño

resolucións adoptadas pola Alcaldía, no período comprendido entre o día 25/11/25, nº 2025-0828 e o  
día 27/01/26, nº 2026-0052, ambas incluídas.

C) ROGOS E PREGUNTAS

8. ROGOS E PREGUNTAS.-

PREGUNTAS BNG (Presentadas mediante Rexistro de entrada n.º 2026-E-RE-172 o 29/01/2026):

1. Cal foi o motivo polo que as comisións informativas non se realizaron o pasado venres 23 de xaneiro en  
horario de tarde, tal e como marca a periodicidade establecida?
2. Cal é o motivo polo que o Pleno Ordinario de xaneiro non se realizou o xoves 28, tal e como marca a  
periodicidade establecida?
3. Cantas persoas fixeron uso do Servizo de Axuda no Fogar durante o ano 2025?
Cantas baixas se produciron no servio ao longo do 2025?
Cantas persoas permaneceron na lista de agarda durante o 2025?
Actualmente, cantas persoas está a utilizar o SAF, e que grao de dependencia teñen?
Actualmente, cantas persoas hai na lista de agarda, e que grao de dependencia teñen?
4. Cantas persoas se están atendendo no Centro Polivalente?
Cantas persoas hai na lista de agarda?
5. Cal é o criterio que se segue para o traslado dos usuarios/as do Centro Social Polivalente no transporte  
municipal?
Cantas persoas o están a empregar?
Cantas persoas están en lista de agarda?
6. Vaixe contratar unha segunda traballadora social para reforzar o departamento de servizos sociais do  
concello?
7. Como xustifica que se eliminara unha praza de aparcamento para persoas con mobilidade reducida nas 
inmediacións do Centro Médido de Meaño?
8. Que ten planificado para mellorar a accesibilidade ao Centro Polivalente?
9.  Logo da  obra  de  humanización  na Rúa Herminia  Fariña,  a  sinalización  non é  clara  e  a  veciñanza  
confunde as beirarrúas con zonas de estacionamento; mosta diso son as diferentes multas que se realizaron.  
Ten pensado mellorar a sinalización desta rúa, realizar pintados con cores para diferenciar as zonas….? 
Parécelle de recibo dar por finalizada a obra sen estar postas as sinais de tráfico?
10. O autobús do CEIP As Covas-Meaño segue a ter dificultades para dar volta na R. Herminia Fariña, 
tendo que dar marcha atrás co perigo que iso supón nunha zona onde hai nenos/as. Considera que a obra de  
humanización supuxo mellora algunha neste sentido?
11.  Urxe  adecentar  o  aparcadoiro  da  Rúa Herminia  Fariña;  actualmente  é  unha lameira.  Ten  previsto 
facelo? Cando?
12. Cal é o orzamento destinado a anchear o vial de Viliquín con saída no polígono de Sanxenxo? Que  
ancho vai ter? Será o mesmo ancho na totalidade do tramo?
Contémplase a suxeición do mallón caído recentemente neste vial para impedir que se volva desprender?
Porque non se planificou o ensanche do vial pola marxe dereita en dirección ao polígono, o que permitiría 
suavizar a curva e ao mesmo tempo suxeitar cun muro o mallón que se desprende con frecuencia?
13. Que se vai facer cos terreos adquiridos por valor de 76.530,00 € na Área recreativa Faxín-Dena?
14. Como vai o tema da construción de vivenda pública en Dena? Hai previsión de datas?
15. En que punto está a obra de amabilidade peonil dende Dena aos Pasales?
16. Cal é o importe da factura a pagar polo arranxo do alumeado en distintos puntos do concello, entre os  
que destaca Padrenda, debido ás avarías rexistradas en novembro de 2025?
17. Cal foi o custo total da actuación de La Oca Band en Nadal?
Canto aportou o Concello?
Cobrou algo a Banda Unión Musical de Meaño?
18. Porqué motivo se tardou tanto en retirar a Campá das Badaladas do Pre-Fin de ano do Campo da Feira?
19. Como explica que despois das irregularidades acometidas polo seu goberno que o Consello de Contas C

Concello de Meaño

de  Galicia  desaprobou  continúe  gobernando  levantando  os  reparos  de  secretaría  que  advirten  de 
irregularidades e da necesidade de adoptar medias de adxudicación?
20. Tempos prorrogados os orzamentos do ano 2024, haberá orzamentos para este ano 2026?

***  O concelleiro D. Jorge Besada Serén abandona a sesión

PREGUNTAS MEAÑO INDEPENDIENTES (Presentadas mediante Rexistro de entrada n.º 2026-E-
RE-170  o 29/01/2026:

1.- ¿Sabe xa si existe algún proceso xudicial respecto da planta de aglomerado que afecte ó Concello, 
Alcaldía ou algún técnico do Concello, en referencia á nova de prensa que saía en novembro do 2025 e  
polo que xa preguntamos no pasado pleno, no que vostede dixo descoñecer sobre dito asunto?
2.- ¿Cal foi o desglose de custes e pagos do concerto e nadal no que participou “La Oca Band” o pasado  
decembro?
3.- ¿En qué vai consistir a modernización do saneamento de Abuín? Isto suporá rematar dunha vez cos 
verquidos ou simplemente frenará que por parte destes verquidos se produzan?
4.-  ¿A qué  se  refiren  os  gastos  feitos  a  “Baltar  Abogados”  e  que  corresponden  cos  procedemenotos 
184/2024 e 325/2023?
5.-  ¿En  que  vai  consistir  a  reparación  do  centro  social-cultural  de  Meaño  para  o  que  se  encargou  a 
realización dun anteproxecto?

Así mesmo, CERTIFICO:

Que de  conformidade   co  acordo adoptado polo  Pleno da  Corporación,  na  sesión  de  data  29  de 
decembro de 2019, e co establecido no decreto 24/2018, do 15 de febreiro, sobre libros de actas e de  
resolucións das entidades locais galegas, incorpórase como anexo a videoacta resultante da gravación 
desta sesión, garantíndose a súa autenticidade coa seguinte sinatura dixital:

Formato:VIDEO (WMV)

Nombre  archivo: {DA6D4A5B-A909-41AD-B576-63B57B0ABE9E}.wmv

SHA512(Firma): 
8dfddb9ad589e513bde8d0514711e589d0bbb00d930a01247de78497c4f846f204d1d1df042a3468ec5e9930e2909
465d641dfdb6d6180774a62b7a4d40a288f 

DOCUMENTO ASINADO ELECTRONICAMENTE

